
Vetëm duke u kritikuar, përmirësohemi! 

 
 

       Përmbledhje Ekzekutive  
 

Këtë vit, kishim vërtetë nderin të jemi pjesëmarres të trajnimit ‘Paqe Mir’, organizuar nga 
CNA. Ishim pa dyshim në mesin e shumë e shumë konkurruesve në rrugëtimin për të 
qenë pjesë e këtij trajnimi. Dhe tani kur po shkruajmë, ndihemi me të plotësuar që i a 
kemi dalë ta përfundoj me sukses trajnimin për ballafaqimin me të kaluarën dhe 
ndërtimin e paqes. Që për ne do jetë një finesë e re për qasjen tjetër ndaj sfidave të 
tanishme dhe të ardhshme socio-politike të rajonit tonë.  

Dëshirojmë të falënderojmë CNA-në dhe partneret e saj për gjithë punën që bëjnë ku do 
në botë e në veçanti në Ballkan. Kështu CNA, nëpërmjet aktiviteteve të veta po ndërton 
mendësinë e së ardhmes paqësore. Kuadrot që po projektohen për t’i u përgjigjur më së 
miri kërkesave të regjionit, si imput i domosdoshëm në krijimin e mendësisë së 
përbashkët integruese ndërmjet nesh, e me pas me Evropën.  

Gjithë trajnimi, ka pasur për qëllim që sa me thellë dhe në mënyrën me të mirë të 
mundshme, me ekspertiza prej njohësve me kompetent të na ofroj përmbajtje cilësore 
dhe kontaktet respektive për çdo gjë që i duhet një njeriu me rrezon social, politik e 
human, gjegjësisht një kuadri potencial për formim me të thuket në drejtim të njohjes 
dhe përvetësimit te të vërtetave nga perspektiva të ndryshme në mënyrë që më shumë 
të kuptojmë se sa të interpretojmë. Të dëgjuarit e historisë së rajonit nga zëra të rinj e 
njerëz të përditshëm, e të ndryshëm na bënë sa të ndryshëm po aq identik e të 
ndjeshëm ndaj narracioneve të njeri-tjetrit. Se paku, ne kështu e kemi kuptuar.  

E falënderoj gjithë Ekipin e trajnerëve për gjithë kontributin, ekspertizën, emocionin dhe 
motivin e dhënë gjatë tërë kohës së qëndrimit në Veles. E gjithë kjo, për ne por edhe 
për të tjerët ka qenë faktor shtytës, motivues për të nxënë e kuptuar edhe me shumë 
nga ky trajnim. Andaj, u jemi falënderues elokuencës dhe shkathtësive të trajnerëve që 
varësisht nga nevoja e grupit kanë arritur të transformohen.  

Trajnimi ‘Hyrje në Ndërtimin e Paqes’ ka qenë njëra nder përvojat tona më të mira por 
megjithatë ne do i shpreh disa nga sugjerimet që kemi për Të. Jemi të bindur që nuk do 
të arrimë të japim rekomandimet/sugjerimet e duhura por të paktën do nxisim mendjet e 
tjerëve që të reflektojnë aq sa munden në bërjen më të mirë të këtij trajnim me kaq 
rëndësi.  

Do të niseshim që nga mënyra e aplikimit, e cila ishte e përgatitur mirë dhe nga ajo 
edhe mundë të nxirret përzgjedhja e parë/paraprake. Por do të shtonim që paraprakisht 
të kishte një fokus më të precizuar së çfarë profilesh do të përcaktonte për përzgjedhje 
Qendra për Aksion të Pa dhunshëm. Më këtë dëshirojmë të themi se varësisht nga 
prioritetet që i përcakton CNA mbi nevojat e vendeve të rajonit, të bënë edhe 
përzgjedhjen e kandidatëve mbi përvojat personale të tyre, si element shumë i 
rëndësishëm, bazë për trajtimin e temave që janë të përcaktuara në këtë trajnim. Në 
mendimin tonë, kjo do ishte parakusht për trajtim përmbajtjesor të temave duke pasur 
një gërshetim real mbi të kaluarën e tyre. Andaj, nëse do të dëshironim të vinim deri tek 
një përzgjedhje e tillë, është e domosdoshme të shtrohen pyetje me të hapura në 
aplikacion që do të nxirrnin në pah historitë e tyre apo te të afërmeve. Besojmë, që kjo 
do i ndihmonte shumë edhe trajnerët në përgatitjet e tyre në qasjen emotivë-
psikologjike ndaj të përzgjedhurve.     

Njëkohësisht me këtë, punëtoritë (ditët e punës) së trajnimit nuk do të duhej të ishin aq 
të gjata. Kështu krijohen hapësira zbrazëtie dhe kjo dërgon në spazma monotonie, në 
amortizimin e qëllimit të trajnimit. Më këtë duam të themi, se trajnimi duhet të 
shoqërohet pasdite me ndonjë vizitë në vendet ku kanë ndodhur krime të luftës, të 
takohen më të  mbijetuarit e këtyre vrasjeve masive ose të thirren për të rrëfyer për 
përjetimet e tyre. Kjo do të ndikonte në njohjen e mirëkuptimin e së kaluarës ndërmjet 
pjesëmarrësve dhe respektimin e saj. Me pas, kjo qasje do të u ndihmonte edhe me 
shumë pjesëmarrësve që të shohin mundësitë e një bashkëpunim të përhershëm për të 
evituar fuqishëm përsëritjen e së kaluarës. Po ashtu, sugjerojmë që në ndonjërën nga 
pasditet të shihet ndonjë dokumentarë i shkurtër që tregon për luftën, përjetimet, 
pasojat, mbijetesën dhe jetën e sotshme të protagonistëve. Të tillë, mundë të jenë p.sh 
dokumentarë të shkurtër që përshkruajnë luftëra/konflikte që nga Afrika e Amerika 
Jugore e deri te Azia e vende të tjera të botës e deri tek realiteti i dikurshëm e i 
tanishëm i vendeve tona. Është e rëndësisë specifike që të shihet se çfarë bëjnë apo si 
jetojnë, si i a kanë dal personazhet e atyre dokumentarëve të vazhdojnë jetën. Si 
shembull janë disa dokumentarë për gratë, organizimin e jetës së tyre pas vrasjes së 
burrave, djemve të tyre, këtu mund të përmendim ‘Gratë e Krushës’, të cilat janë 
shembull i suksesit në Kosovë duke pasur parasysh të kaluarën e tyre të dhimbshme. 
Po ashtu, shembull i jashtëzakonshëm janë edhe ‘Gratë e Srebrenicës’ dhe shembuj të 
grave dhe jo vetëm anë e kënd botës. Konsideroj që ky trajnim do të duhej të mbahej 
edhe në Kosovë pasi që keni partner e edhe në çdo pjesë tjetër të ish Jugosllavisë, ku 
konfliktet kanë qenë më të shprehura. Krejt kjo për të arritur sa më shumë efektin e këtij 
trajnimi.  

Do ishte e mirë nëse përzgjedhja do ishte edhe me kolorite edhe me heterogjene. 
Sugjerojmë që të përfshihen në trajnim edhe përfaqësues nga komunitetet jo shqiptarë, 
jo serbë, jo boshnjakë, jo maqedonë, jo kroatë. Komunitetet si ai romë, turk, terrbesh, 



Raport/Ndërtimi	i	Paqes	(Paqe	Mir	2017)	CNA,	Veles‐Maqedoni	

 

hungarez, myslimanë e tjerë duhet të jenë pjesëmarrës në këtë trajnim për atë se edhe 
ata kanë historinë e tyre të vuajtjeve në luftërat tona të përbashkëta. Ata janë pjesë e 
jonë dhe prania e tyre në një trajnim si ky, me rrëfimet që ata kanë vetëm sa e 
plotësojnë idenë dhe qëllimin e trajnimit. Kjo do i shtonte vlerën trajnimit dhe do  
ndihmonte direkt komunitetet tjera shumicë.  

Këto ishin disa nga pikëpamjet, sugjerimet dhe rekomandimet e tona modeste lidhur me 
atë se çka mendojmë për trajnimin ‘Paqe-Mir’ të organizuar nga CNA. Ne jemi shumë të 
vetëdijshëm se nuk kemi arritur ta themi gjithë atë qe mendojmë. Këtu kemi paraqitur 
disa nga elementet kyçe që për rreth tyre ka dhe mund të dalin rekomandime e 
sugjerime të tjera edhe nga të tjerë. Por, po ashtu besojmë se do tërheqim vëmendjen 
Tuaj në drejtim të mundësisë për të ndryshuar ndonjë gjë apo për ta ri-dimensionuar 
trajnimin për ndërtimin e paqes. Kontributi i ynë këtu ka për qëllim që të ndikoj në 
avancimin e efektit të qëllimit të këtij trajnimi. E që ky qëllim nuk është asgjë me pak se 
sa një mbjellje suksesshme për një korrje shirje produktive. 

 


